                   § 22   促 音(1)
咱ti §4有提起講台語音V kab CiV型ee後面無隨子音，屬開放型ee語音， VCf kab CiVCf 型ee後面有隨子音，屬封閉型ee語音。V kab CiV型ee單母音、複母音、鼻化母音這3種3合1演成1組嘴形同款、嘴開開ee開放ee高低促音，其中鼻化母音ee高低促音ee語辭非常少。總是尹ee聲調記號攏是[h, q]。
	基調
	a
	i
	u
	e
	o 
	ø

	高促
	ah
	ih
	uh
	eh
	oh
	øh

	低促
	aq
	iq
	uq
	eq
	oq
	øq


	基調
	ai
	au
	ui
	iu
	iau
	oe 
	øe
	ia
	iø
	oa
	oai

	高促
	aih
	auh
	uih
	iuh
	iauh
	oeh
	øeh
	iah
	iøh
	oah
	oaih

	低促
	aiq
	auq
	uiq
	iuq
	iauq
	oeq
	øeq
	iaq
	iøq
	oaq
	oaiq


本節開講封閉ee語音結構VCf, CVCf這2型ee促音。
英語ee Cf 有4類，(1) /m, n, ng/等後鼻音，如，[ham火腿，hen雞母，sing唱]；(2) /h, q/, /p, b/, /t, d/, /k, g/等促音，如，[oh哦，Iraq伊拉克]，[tip小費，lab實驗室]，[hit打，kid囝仔]，[leak漏洩，pig豬仔]；(3) [c, f, l, s]等單子音，如，[logic邏輯，motif主題，animal動物，bus公車]；(4) [ch, ll, nk, sk, ss, ght]等複子音，如，[rich富裕，ball球，bank銀行，desk冊桌仔，miss小姐，night暗時]。看著這麼複雜ee Cf，你ee血壓可能會銃高，請小心保重。台語ee Cf 無這麼複雜，無(3)(4)，干單有(1)(2)。Cf是[m, n, ng] ee後鼻音(1) kab Cf是[h, q] ee開放ee促音咱已經ti頭前講過，現在專講Cf是/p, b/, /t, d/, /k, g/等促音。

發出促音ee時，咱ti發聲ee中途忽然停落來，過程相當微妙。[乞食打國賊khitciah phaq kokzhat]每一個語音攏發出高促音，[六叔捉木蝨lagzeg liah badsad]發出低促音。就是講聲調ti高音位停頓ee是高促音，ti低音位停頓ee是低促音。古早人體會著按呢，就賣弄玄虛，講促音是一個“短促急收藏”ee語音。促音ti漢人ee古詩、古詞內面佔很重要ee地位。有很多唐詩用現代華語吟秣出韻味，用台語來吟卻韻味十足。這是因為華語受阿爾泰語ee影響，促音已經ti歷史、時光ee運轉中全部消失掉，ar台語到現在尚保持這些聲調ee緣故。不過長久ee "國語教育"已經ho很多少年人失去發出促音ee能力啦。咱若無認真搶救，這個微妙ee聲調ma會ti歷史無情ee運轉中消失去！
1．  合唇促音 p ←→ b
咱準備欲發出合唇ee [m]型ee後鼻音[am, im, iam] ee時，若勿發出鼻音[m]，ar嘴唇從開轉合，ho聲音快速停頓，就是合唇ee促音了。高促音用頂高合起來ee /p/ [ap, ip, iap]來表達；低促音用下面合起來ee /b/ [ab, ib, iab]來表達。台語講“嘴合hap起來”，嘴唇tø “合hap起來”。華語講“嘴巴合起來” ee時嘴唇卻無“合”起來，強調“嘴巴閉起來” ee時嘴唇甚至從合轉開！
	基調
	am
	im
	iam

	高促
	ap盒
	ip
	iap葉

	低促
	ab壓
	ib浥
	iab揜


高促﹕cip集 ciap捷 giap業 hap合 hiap協 jip入 khap磕 lap納 lip立 liap粒 sip習 siap涉 tiap蝶 thiap疊 zap十
低促﹕cib執 ciab汁 chib緝 chiab妾 hab□ hib翕 kab□(和/及) kib急 kiab俠 khab嗑 khib吸 lab塌 lib□ liab躡 sab屑 sib濕 siab澀 tab答 tiab摺 thab塌 thiab帖 zhab插
2． 舌前促音 t ←→ d
咱準備欲發出舌前ee [n]型ee後鼻音[an, in, un, oan, ien] ee時，忽然用舌尖向頂齒齦突一下來ho聲音停頓，同時勿發出鼻音[n]，就是舌前ee促音了。高促音用 /t/ ee拼字 [at, it, ut, oat, iet]，低促音用 /d/ ee拼字 [ad, id, ud, oad, ied] 來表達。請注意，這字 /d/ 是專職ee低促音ee聲調記號，無聲母ee功能。
	基調
	an
	in
	un
	oan
	ien

	高促
	at
	it
	ut瘟
	oat越
	iet搧

	低促
	ad折
	id乙
	ud熨
	oad穵
	ied謁


高促﹕bat密 bit蜜 but物 boat末 biet滅 cit一 ciet截 goat月 giet孽 hat核 hut核 hoat罰 hiet穴 jit日 jiet熱 kut掘 kiet傑 khit杙 khiet蝎 lat力 lut律 liet列 put佛 poat拔 piet別 sit實 sut術 siet舌 tat達 tit直 tut突 toat奪 tiet秩 thut禿 zat□ zoat絕 zhat賊
低促﹕bad識/曾 cid織 cied折 chid七 chied切 had喝 hud忽 hoad法 hied血 kad結 kud骨 koad決 kied吉 khad戛 khid乞 khud屈 khoad缺 khied揭 lud禿 pad八 pid必 pud不 poad撥 phid匹 phud刜 phoad潑 phied撇 sad殺 sid失 sud摔 soad說 sied設 tid得 tied哲 thad踢 thoad脫 thied徹 zad扎 zud卒 zhad漆 zhud出
3．  束喉促音 k ←→ g
咱欲發出束喉ee [ng]型ee後鼻音[ang, eng, ong, iang, iong] ee時，忽然咽喉縮束，ho聲音停頓ee就是束喉ee高低促音了。高促音用 /k/ ee拼字 [ak, ek, ok, iak, iok]，低促音用 /g/ ee拼字 [ag, eg, og, iag, iog] 來表達。

	基調
	ang
	eng
	ong
	iang
	iong

	高促
	ak
	ek液
	ok
	iak
	iok育

	低促
	ag灑
	eg益
	og惡
	iag
	iog約


高促﹕bak墨 bek默 bok木 chiak□ chiok□ gak獄 gek玉 gok鱷 giok玉 hak學 hek 惑 hok服 jiok弱 kak□ kek極 kok□ kiok局 lak六 lek綠 lok鹿 liak□ liok陸 pak綁 pek帛/白 pok僕 piak□ phak曝 sek熟 siok俗 tak逐 tek敵 tok毒 tiok逐 thak讀 thek佗 thok讀 zak□ zek籍 zok族 zhak鑿
低促﹕bag□ ciog足 ciag□ chiag□ chiog促 hag購 heg嚇 hog福 hiog旭 jiog逐 kag角 keg革 kog國 kiog菊 khag確 kheg刻 khog酷 khiog卻 lag落 leg慄 log橐 liog□ pag北 peg逼 pog卜 piag□ phag仆 pheg魄 phog博 sag□(推) seg色 sog速 siag摔 siog淑 tag觸 teg德 tog督 tiog築 theg斥 thog托 thiog蓄 zag齪 zeg叔 zog作 zheg測 zhog撮
總結來講，根源是合唇ee [m]型ee後鼻音演變成合唇ee促音；根源是舌前ee [n]型ee後鼻音演變成舌前促音；根源是喉頂[ng]型ee後鼻音演變成束喉ee促音。就是講CiVCf型ee後鼻音-> CiVCf型ee促音，鼻音尾[m, n, ng] kab促音尾[p, t, k]是完全對應ee。尹ee拼字法是 ka /m, n, ng/ 分別換成/p-b/, /t-d/，/k-g/。

	
	m型-> p-b合唇
	n型 -> t-d舌前
	ng型 -> k-g 束喉

	基調
	am
	im
	iam
	an
	in
	un
	oan
	ien
	ang
	eng
	ong
	iang
	iong

	高促
	ap
	ip
	iap
	at
	it
	ut
	oat
	iet
	ak
	ek
	ok
	iak
	iok

	低促
	ab
	ib
	iab
	ad
	id
	ud
	oad
	ied
	ag
	eg
	og
	iag
	iog


愛注意ee是單音節ee高促音辭變做雙音節辭ee頭前音ee時，它ee發音kab拼字tø換做低促音；ar單音節ee低促音辭變做雙音節辭ee頭前音ee 時，它ee發音kab拼字tø換做高促音。如，hap合-> habzog合作，cip集-> cibhap集合，giap業-> giabbu業務；ab壓 -> aplek壓力，sib濕-> sipkhix濕氣，ciab接 -> ciaplap接納。

